
O‘ZBEKISTON IQTISODIYOTIDA 
TARMOQLAR KESIMIDA INVESTITSIYA 
SAMARADORLIGINI BAHOLASH
Otajonova Charosxon Polvonquli qizi 
Toshkent davlat iqtisodiyot universiteti, 
“Makroiqtisodiy tahlil va prognozlashtirish” 
kafedrasi 3-kurs tayanch doktoranti

Annotatsiya. Mazkur maqolada O‘zbekiston iqtisodiyotida investitsiya samaradorligini tarmoqlar 
kesimida baholash masalalari tadqiq etilgan. Tadqiqot davomida investitsiyalarning iqtisodiy o‘sishga ta’siri 
ICOR (Incremental Capital Output Ratio) ko‘rsatkichi asosida tahlil qilinib, iqtisodiyot tarmoqlari investitsiya 
samaradorligi darajasiga ko‘ra guruhlarga ajratilgan. Olingan natijalar investitsiyalarning iqtisodiy samaradorligi 
tarmoqlar bo‘yicha turlicha namoyon bo‘lishini va ularni samarali yo‘naltirish muhim ahamiyatga ega ekanligini 
ko‘rsatadi. Shu asosda investitsiya siyosatini yanada takomillashtirish, kapital qo‘yilmalardan foydalanish 
samaradorligini oshirish hamda tarmoqlar rivojlanishini qo‘llab-quvvatlash bo‘yicha ilmiy-amaliy tavsiyalar 
ishlab chiqilgan.

Kalit so‘zlar: investitsiya, investitsiya samaradorligi, ICOR, iqtisodiy o‘sish, tarmoqlar, kapital qo‘yilmalar, 
investitsiya siyosati.

Аннотация. В данной статье исследуются вопросы оценки эффективности инвестиций в экономике 
Узбекистана в разрезе отраслей. В ходе исследования влияние инвестиций на экономический рост 
было проанализировано на основе показателя ICOR (Incremental Capital Output Ratio), а отрасли 
экономики были сгруппированы по уровню инвестиционной эффективности. Полученные результаты 
показывают, что экономическая эффективность инвестиций проявляется по-разному в различных 
отраслях и что их рациональное направление имеет важное значение. На этой основе разработаны 
научно-практические рекомендации по дальнейшему совершенствованию инвестиционной политики, 
повышению эффективности использования капитальных вложений и поддержке развития отраслей.

Ключевые слова: инвестиции, эффективность инвестиций, ICOR, экономический рост, отрасли, 
капитальные вложения, инвестиционная политика.

Abstract. This article examines the issues of assessing investment efficiency in the economy of Uzbekistan 
by sectors. During the study, the impact of investments on economic growth was analyzed based on the 
ICOR (Incremental Capital Output Ratio) indicator, and the sectors of the economy were grouped according 
to their level of investment efficiency. The obtained results show that the economic efficiency of investments 
varies across sectors and that their effective allocation is of significant importance. On this basis, scientific and 
practical recommendations have been developed to further improve investment policy, increase the efficiency 
of capital investments, and support sectoral development.

Keywords: investment, investment efficiency, ICOR, economic growth, sectors, capital investments, 
investment policy.

K I R I S H
Bozor iqtisodiyoti sharoitida investitsiyalar iqtisodiy o‘sishning asosiy omillaridan biri hisoblanadi. Ular 

ishlab chiqarish quvvatlarini kengaytirish, texnologik modernizatsiyani jadallashtirish, mehnat unumdorligini 
oshirish hamda iqtisodiyotning tarkibiy transformatsiyasini ta’minlashda muhim ahamiyatga ega. Shu sababli 
investitsiya resurslaridan foydalanish samaradorligini baholash iqtisodiy siyosatning ustuvor yo‘nalishlaridan 
biri sanaladi.

Investitsiyalar samaradorligini tarmoqlar kesimida tahlil qilish alohida ilmiy-amaliy ahamiyatga ega. Chunki 
iqtisodiyot tarmoqlari kapital sig‘imi, texnologik darajasi, mehnat unumdorligi hamda qo‘shilgan qiymat yaratish 
salohiyati jihatidan bir-biridan farq qiladi. Natijada investitsiyalarning iqtisodiy qaytimi ham tarmoqlar bo‘yicha 
turlicha shakllanadi.

Birinchidan, tarmoq darajasida olib boriladigan tahlil iqtisodiyotdagi kapital taqsimotining tarkibiy 
xususiyatlarini ochib beradi. Har bir tarmoqning ishlab chiqarish texnologiyasi, mehnat sig‘imi, kapital sig‘imi 
va qo‘shilgan qiymat yaratish salohiyati turlicha bo‘lganligi sababli investitsiya resurslarini faqat umumiy 
ko‘rsatkichlar asosida baholash yetarli darajada to‘liq tasavvur bermaydi. Tarmoqlar kesimidagi chuqur tahlil 
esa kapital qo‘yilmalarining real iqtisodiy samaradorligini aniqlash imkonini beradi.

Ikkinchidan, tarmoqlar bo‘yicha investitsiyalar samaradorligini baholash iqtisodiyotdagi tarkibiy o‘zgarishlarni 
samarali boshqarish va ustuvor yo‘nalishlarni aniqlashga xizmat qiladi. Jumladan, sanoat, transport-logistika, 
xizmat ko‘rsatish yoki qishloq xo‘jaligi sohalariga yo‘naltirilgan investitsiyalarning o‘sish sur’atlari va natijaviylik 
darajalari bir-biridan farqlanadi. Shu sababli ushbu tahlil qaysi tarmoqlarda investitsiya siyosati yuqori iqtisodiy 
qaytim berishini empirik jihatdan asoslash imkonini yaratadi.

Uchinchidan, tarmoqlar kesimidagi baholash orqali kapital resurslarining optimal taqsimlanish darajasini 
aniqlash mumkin bo‘ladi. Yuqori samaradorlikka ega tarmoqlarga investitsiya oqimini yo‘naltirish milliy 
iqtisodiyotning umumiy o‘sish sur’atlarini jadallashtirish va investitsiya qaytimini oshirishga xizmat qiladi. 
Shu bilan birga, samaradorlik darajasi nisbatan past bo‘lgan tarmoqlarda moliyaviy resurslardan foydalanish 
mexanizmlarini takomillashtirish imkoniyati yuzaga keladi.

To‘rtinchidan, tarmoqlar kesimida olib boriladigan tahlil hududiy rivojlanish strategiyasini shakllantirishda 
ham muhim ahamiyat kasb etadi. Chunki har bir hududda ustuvor tarmoqlar turlicha shakllangan: masalan, 
Farg‘ona vodiysida to‘qimachilik va oziq-ovqat sanoati, Navoiy viloyatida kon-metallurgiya, Toshkent shahrida 
esa xizmat ko‘rsatish sohasi yetakchi o‘rin tutadi. Shu bois tarmoqlar bo‘yicha investitsiyalar samaradorligini 
baholash hududlarning iqtisodiy ixtisoslashuvi va raqobat ustunliklarini aniqlashga yordam beradi.

Umuman olganda, tarmoqlar kesimida investitsiya samaradorligini baholashning asosiy maqsadi kiritilgan 
investitsiyalar qaysi tarmoqlarda yuqori iqtisodiy natija berayotganini aniqlash hamda kapital resurslarining 
optimal taqsimlanishini ilmiy asoslashdan iborat.

A S O S I Y  Q I S M 
Investitsiyalar samaradorligini baholashda qo‘shimcha kapital ishlab chiqarish nisbati — ICOR (Incremental 

Capital Output Ratio) ko‘rsatkichidan foydalanildi. Mazkur ko‘rsatkich iqtisodiy o‘sishning kapital sig‘imliligini 
aks ettirib, qo‘shimcha ishlab chiqarish hajmini yaratish uchun zarur bo‘lgan investitsiyalar miqdorini ifodalaydi. 
Shu jihatdan ICOR ko‘rsatkichi investitsiya resurslaridan foydalanish samaradorligini tarmoqlar kesimida 
baholashda muhim metodologik vosita hisoblanadi.

ICOR ko‘rsatkichi quyidagi formula asosida hisoblanadi:

ICOR = Investitsiyalarning YaIMdagi ulushi / YaIM o‘sishi

ICOR qiymatining past bo‘lishi investitsiyalarning yuqori samaradorligini anglatadi. Aksincha, ushbu 
ko‘rsatkichning yuqori bo‘lishi kapital resurslaridan foydalanish samaradorligini yanada oshirish zarurligini 
ko‘rsatadi.

Tarmoqlar kesimida investitsiyalar samaradorligini baholashning ikkinchi bosqichida qo‘shimcha kapital 
ishlab chiqarish nisbati — ICOR (Incremental Capital-Output Ratio) ko‘rsatkichini aniqlash orqali tahlil amalga 
oshirildi (1-rasmga qarang). Ya’ni, 1 birlik YaIM o‘sishini ta’minlash uchun qancha investitsiya zarur ekanligi 
hisob-kitob qilindi.

ICOR (Incremental Capital-Output Ratio) iqtisodiy o‘sishning kapital sig‘imliligini aks ettiruvchi nisbiy 
ko‘rsatkich bo‘lib, investitsiya resurslaridan foydalanish samaradorligini aniqlashga xizmat qiladi. Mazkur 
ko‘rsatkich qo‘shimcha ishlab chiqarish hajmini ta’minlash uchun zarur bo‘lgan qo‘shimcha kapital miqdorini 
ifodalaydi.

ICOR qiymatining past bo‘lishi investitsiyalarning yuqori samaradorligini anglatadi. Ushbu ko‘rsatkichning 
yuqori bo‘lishi esa iqtisodiyotda kapital resurslaridan foydalanish samaradorligini yanada oshirish zarurligini 
ko‘rsatadi. ICOR ko‘rsatkichi Harrod-Domar modelida iqtisodiy o‘sish sur’atlari bilan bevosita bog‘liq bo‘lib, 
makroiqtisodiy tahlil, tarmoqlar kesimidagi investitsiya samaradorligini baholash hamda iqtisodiy siyosatning 
ustuvor yo‘nalishlarini belgilashda muhim ahamiyatga ega.

1-rasm ma’lumotlariga ko‘ra, ICOR natijalari uch guruhga ajratildi: eng samarali tarmoqlar (ICOR < 
0,2), o‘rtacha samarali tarmoqlar (ICOR ≈ 0,3–0,6) hamda samaradorlik darajasini oshirish imkoniyatiga ega 
tarmoqlar.

Eng samarali tarmoqlar (ICOR < 0,2):
yashash va ovqatlanish bo‘yicha xizmatlar — 0,06;
qishloq, o‘rmon va baliq xo‘jaligi — 0,09;
davlat boshqaruvi va mudofaa, majburiy ijtimoiy ta’minot — 0,08;

moliyaviy va sug‘urta faoliyati — 0,14;
ta’lim — 0,11.
O‘rtacha samarali tarmoqlar (ICOR ≈ 0,3–0,6): ishlab chiqarish sanoati, ko‘chmas mulk bilan operatsiyalar, 

sog‘liqni saqlash va ijtimoiy xizmatlar ko‘rsatish, tashish va saqlash, axborot va aloqa, ulgurji va chakana savdo 
kabi sohalar ushbu guruhga kiritildi (1-rasm).

1-rasm. 2010–2024-yillar davrida O‘zbekiston iqtisodiyoti 
tarmoqlari bo‘yicha investitsiya samaradorligining ICOR ko‘rsatkichlari1

Samaradorlik darajasini oshirish imkoniyatiga ega tarmoqlar:
suv bilan ta’minlash, kanalizatsiya tizimi, chiqindilarni yig‘ish va utilizatsiya qilish — 4,81;
elektr, gaz, bug‘ bilan ta’minlash va havoni konditsiyalash — 2,89;
tog‘-kon sanoati — -1,52;
san’at, ko‘ngilochar faoliyat va dam olish — -0,29.
Ushbu tarmoqlarda investitsiya resurslaridan foydalanish samaradorligini yanada oshirish imkoniyatlari 

mavjud. Shu bois investitsiya siyosatini takomillashtirishda ijtimoiy sektor samaradorligini saqlab qolish bilan 
bir qatorda, real sektorni barqaror qo‘llab-quvvatlash va kapital resurslaridan foydalanish mexanizmlarini 
takomillashtirish strategik ahamiyat kasb etadi.

X U L O S A  V A  T A K L I F L A R
Tadqiqot natijalari O‘zbekiston iqtisodiyotida investitsiya samaradorligi tarmoqlar bo‘yicha turlicha 

shakllanishini ko‘rsatdi. Xususan, xizmatlar sektori, qishloq xo‘jaligi va moliyaviy faoliyatda investitsiyalarning 
iqtisodiy qaytimi nisbatan yuqori ekani aniqlandi. Infratuzilma va ayrim sanoat tarmoqlarida esa investitsiya 
resurslaridan foydalanish samaradorligini yanada oshirish imkoniyatlari mavjudligi kuzatildi. Shundan kelib 
chiqib, investitsiyalarni yuqori samaradorlikka ega tarmoqlarga maqsadli yo‘naltirish, investitsion loyihalar 
monitoringini tizimli ravishda kuchaytirish, innovatsion va yuqori texnologiyali tarmoqlarni yanada qo‘llab-
quvvatlash, samaradorlik darajasi nisbatan past bo‘lgan tarmoqlarda investitsiya boshqaruvini takomillashtirish 
hamda investitsiya siyosatini natijaviylikka asoslangan yondashuv asosida shakllantirish maqsadga muvofiqdir. 
Mazkur chora-tadbirlar investitsiya resurslaridan samarali foydalanish, tarmoqlar rivojlanishini jadallashtirish 

1	  O‘zbekiston Respublikasi Milliy statistika qo‘mitasi ma’lumotlari asosida muallif tomonidan ishlab chiqilgan.

hamda milliy iqtisodiyotning barqaror o‘sishini ta’minlashga xizmat qiladi.

